
SHUDUDLARNI 

IJTIMOIY-IQTISODIY 
RIVOJLANTIRISHNING 

XUSUSIYATLARI VA USTUVOR 
YO‘NALISHLARI

Tolibjon Qazaqov Sharifjon o‘g‘li
Toshkent xalqaro moliyaviy boshqaruv va texnologiyalar universiteti 

ilmiy-izlanuvchisi
Annotatsiуa: Ushbu maqolada hududlarni ijtimoiy-iqtisodiy rivojlantirishning xususiyatlari va ustuvor yo‘nalishlari, 
hududlarni ijtimoiy-iqtisodiy rivojlantirish strategiyasini ishlab chiqish va amalga oshirish mexanizmi, hududlarning ijti-
moiy-iqtisodiy rivojlanishini reyting baholash tizimi mezonlari haqida fikir va mulohazalar keltirilgan.

Kalit so‘zlar: hududiy rivojlanish, innovatsiya, strotegiya, samaradorlik, hududiy yaxlitlik.
Abstraсt: This article presents ideas and opinions about the characteristics and priority directions of socio-economic 
development of regions, the mechanism of development and implementation of the strategy of socio-economic develop-
ment of the region, the criteria of the rating system of socio-economic development of regions.

Keу words: territorial development, innovation, strategy, efficiency, territorial integrity.
Аннотация: В данной статье представлены идеи и мнения об особенностях и приоритетных направлениях соци-
ально-экономического развития регионов, механизме разработки и реализации стратегии социально-экономиче-
ского развития региона, критериях рейтинговой системы социально-экономического развития региона. развитие 
регионов.

Ключевые слова: территориальное развитие, инновации, стратегия, эффективность, территориальная целост-
ность.

K I R I S H
O‘zbekiston Respublikasi hududlarining barqaror ijtimoiy-iqtisodiy rivojlanishini ta’minlash uning iqtisodiy 

o‘sishining muhim sharti bo‘lib, aholi bandligi va ijtimoiy himoyani ta’minlash zarurligini belgilaydi. Hududlarni 
rivojlantirishni strategik rejalashtirishning ustuvor yo‘nalishlari ularning tabiiy resurs, iqtisodiy, ilmiy-texnikaviy, 
mehnat salohiyati, shuningdek, tovar va xizmatlari ishlab chiqarishga ixtisoslashuvining o‘ziga xos xususiyatla-
rini hisobga olgan holda amalga oshiriladi. 

O‘zbekiston Respublikasi hududlari kadrlar salohiyati tufayli notekis rivojlanmoqda. Natijada hududiy rivoj-
lanish va aholi turmush darajasining notekisligi sababli jamiyatda ijtimoiy tengsizlik kelib chiqadi.

Rivojlanishdagi nomutanosibliklarni bartaraf etish uchun hududlarda uzoq muddatli tendensiyalarni hisobga 
olgan holda aniq belgilangan, ilmiy asoslangan ijtimoiy-iqtisodiy, investitsyaiviy dasturlarni yanada kengaytirish 
talab etiladi. 

Ijtimoiylashuv jarayonida hududlarni iqtisodiy rivojlantirishda hududiy boshqaruv tizimini eng quyi, asosiy 
bo‘g‘indan ya’ni, mahallabay ishlash darajasidan yuqoiga qarab o‘sishga intilmoqda. Bu jarayonda ijtimoiy rivoj-
lanishda fuqarolar hayotiga ko‘lamli ta’sir qiladigan qarorlar qabul qilish muhim ahamiyat kasb etadi.

T A D Q I Q O T  M E T O D O L O G I YA S I
Tadqiqot jarayonida tizimli tahlil, statistik kuzatish, statistik jamlash va guruhlash, tanlanma, korrelyasion 

va regression tahlil, ekonometrik modellashtirish hamda prognozlash kabi usullar qo‘llanilgan.

T A H L I L  V A  N A T I J A L A R 
Hududiy darajada boshqaruv qarorlarini qabul qilishga hozirgi kunda globallashuv, zamonaviy jahon iqti-

sodiyotining megatrendlari uning axborot jamiyatiga o‘tishi, uzoq muddatli maqsadlarni belgilash, eng yangi 
texnologiyalardan foydalanish, xususiy sektorni rivojlantirishni jadal amalga oshirish zarur.

Shuni alohida ta’kidlash joizki, hududiy darajadagi boshqaruv qarorlarini takomillashtirishning eng muhim 
yo‘nalishi O‘zbekiston Respublikasida mintaqaviy iqtisodiyotning yangi sifati haqidagi tasavvurni shakllantirish 
lozim. Uning mohiyati va mazmuniga, birinchi navbatda, boshqaruvni tashkil etishning quyidagi jarayonlari va 
omillari ta’sir qiladi:

● davlat boshqaruvida samaradorlikka erishishda markazlashtirish hisobiga emas, davlat hokimiyati va 
boshqaruvini ijtimoiylashtirish hisobiga erishish;

● davlat mulkini keskin qisqartirish va xususiy iqtisodiyot sektorini, xususan, kichik biznes va xususiy 
tadbirkorlikni kengaytirish;

● kambag‘allik qatlami kengroq bo‘lgan hududlar, maxsus iqtisodiy zonalar va ustuvor rivojlanish hudud-
lari, texnoparklar va boshqalarni loyihalashtirish;

● kompleks dasturlarni amalga oshirish uchun hududlar o‘rtasida, ham ular doirasidagi integratsiya jaray-
onlarining rivojlanishiga dasturli ta’sir ko‘rsatish;

● markaz, hududlar va mahalliy hamjamiyat o‘rtasida yangi munosabatlarning shakllanishi, bunda hududiy 
hokimiyat va mahalliy o‘zini o‘zi boshqarish organlarining vakolatlarini sezilarli darajada oshirish;

● ekologik halokat xavfi kuchli zonalarini, xususan, qishloq xo‘jaligiga ixtisoslashgan hududlarning iqti-
sodiy rivojlanish sharoitlarini institutsional o‘rganish kabilar.

Yuqoridagi tahlilidan ko‘rinib turibdiki, mamlakat iqtisodiyot tarmoqlarida hududiy rivojlanishni davlat 
tomonidan tartibga solinishi hali yetarlicha shakllanmagan va ishlab chiqilmagan. 

Hududiy rivojlanishni boshqarish tizimini ishlab chiqish zarurati boshqaruv obyektining murakkabligi va 
uning muhim xususiyatlarining dinamik o‘zgarishi bilan bog‘liq. Shu bilan birga, hududiy darajadagi boshqaruv 
organlarining tuzilishi, funksiyalarning batafsil tavsifi va optimal boshqaruv usullarini tanlash, asosan, hudud-
ning o‘ziga xos ijtimoiy-iqtisodiy sharoitlariga - ishlab chiqarishning konsentratsiyasiga, uning ixtisoslashuviga, 
subyektlar soniga bog‘liq. 

Dasturlar qabul qilishda har bir hududning rivojlanish yo‘nalishi va dinamikasi har xiligini hisobga olish 
zarur. Ishlab chiqarilayotgan mahsulotlarni modernizatsiya qilish, ichki va tashqi investisiyalarni jalb qilish, ilm-
fanni talab qiluvchi ilg‘or texnologiyalarni joriy etish, uskunalarni texnik qayta qurollantirish va modernizatsiya 
qilish, raqobatbardosh mahsulotlar ishlab chiqarish, aholi bandligi darajasini, uning turmush sifatini oshirish 
zaruriy chora-tadbirlar ishlab chiqishni talab qiladi. 

Hozirgi bosqichda hududiy boshqaruvni takomillashtirishning o‘ziga xosligi mintaqaviy boshqaruvning 
asosiy bo‘g‘ini (bugungi kunda bu mahalliy davlat hokimiyati organlari) darajasida tashkiliy innovatsiyalar turla-
rini ya’ni, yangi tarkibiy bo‘linmalar, yordamchi tuzilmalar, turli sohalar va ularning ta’sir qilish usullarini ko‘pay-
tirishning indikativ tendensiyasi bilan belgilanadi. 

Bu har bir hududda boshqaruv tizimlarini takomillashtirish rivojlanishning o‘ziga xos shartlarini hisobga 
olgan holda juda aniq bo‘lishi kerak degan xulosani tasdiqlaydi. Shu sababli, menejment sohasida hududiy 
boshqaruvning qo‘llaniladigan shakllari va usullarini guruhlashtirishda ularning zaruriy xilma-xilligi va samara-
dorligiga mos ravishda ijtimoiy yo‘naltirish o‘z aksini topishi kerak.

Markaziy va mahalliy hokimiyat organlari o‘rtasida boshqaruv funksiyalarini raqamlashtirish boshqaruv 
qarorlarini qabul qilishning asosiy samaradorligini belgilaydi. Bu boradagi muammolar orasida quyidagilarni 
ajratib ko‘rsatish mumkin:

● qabul qilingan qarorlarni o‘z vaqtida ijrosini ta’minlash va ijro hokimiyati uni fundamental tushunish;
● Qarorlar ijosini aholiga OAVda keng yoritish;
● qarorning maqsadi va harakatlanish jarayonlarini tahlil qilish;
● Qarorlar qabul qilishda ilgari joriy qilingan qarorlardagi bandlarni takrorlamaslik;
● qarorlarni tayyorlash va qabul qilish jarayonining birinchi navbatda, tipik, takroriy texnologik kamchilikla-

rini bartaraf etish;
● boshqaruv obyektining turli quyi tizimlariga ma’muriy ta’sirini kamaytirish;
● qarorlarni ularning ijrochilari bilan muvofiqlashtirish;
● qaror qabul qilish jarayonining uzoq davom etmasligi, ularning “kechikishi”ning oldini olish;
● innovasion, strategik yondashuvlarning o‘ziga xos salmog‘ini oshirish;
● qaror qabul qilish jarayonini yetarli darajada ijtimoiy axborot bilan ta’minlash lozim.
Shunday qilib, hududiy darajadagi boshqaruv qarorlarining sifati va samaradorligini oshirish zarurligi 

to‘g‘risida xulosalar samaradorlikka asos bo‘ladi.
 Biroq boshqaruv samaradorligini oshirish uchun amalga oshirilayotgan chora-tadbirlarning kompleksligini 

ta’minlash muhim ahamiyatga ega, sifatsiz boshqaruvning ko‘rsatilgan sabablarini batafsil bayon qilish, bosh-
qaruv jarayonining har bir boshqaruv tizimlarini ijtimoiy-iqtisodiy ekspertizadan o‘tkazish maqsadga muvofiqdir.

Jahon iqtisodiyotining zamonaviy rivojlanishi har qanday milliy iqtisodiy tizimning asosiy harakatlantiruv-
 chi kuchi hududlar ekanligini ko‘rsatadi. Chunki hozirgi kunda aynan hududlar darajasida ishlab chiqaruvchi 
subyektlarni takror ishlab chiqarishga o‘tish masalalari hal etilmoqda, ijtimoiy-iqtisodiy rivojlantirish loyihalari 
amalga oshirilmoqda, aholining asosiy ijtimoiy ehtiyojlari qondirilmoqda.

belgilovchi mezondir. Hududlarning rivojlanishini ta’minlashda davlatning roli tartibga solish funksiyalari bilan 
cheklanib qolmaydi balki, iqtisodiy o‘sishni rag‘batlantirish, mehnat salohiyatidan oqilona foydalanish, sanoat 
va hududiy tizimlarda progressiv siljishlarni ta’minlash, mahsulot va xizmatlar eksportini qo‘llab-quvvatlashda 
ham o‘z aksini topadi. 

Hududlarni rivojlantirish davlat boshqaruvining asosiy maqsadi iqtisodiy va ijtimoiy barqarorlikni ta’minlash, 
jahon bozorlarida mahalliy ishlab chiqaruvchilarni himoya qilish, fuqarolar daromadlarini huquqiy jihatdan qayta 
taqsimlash, mulkiy munosabatlarni uyg‘unlashtirish, mavjud tartibni mustahkamlash, boshqaruvni demokrat-
lashtirish, davlat boshqaruvi organlarining tranzitini ta’minlashdan iborat. 

Hududiy rivojlanish davlat boshqaruvi obyekti sifatida o‘ziga xos tuzilmasi, madaniyati va rivojlanish dara-
jasiga ega bo‘lgan o‘zaro bog‘liq elementlarning murakkab tizimi bo‘lib, u davlatdagi ijtimoiy-iqtisodiy vaziyatga 
sezilarli ta’sir ko‘rsatadi va uning samarali mexanizmlarini amalga oshirishga bevosita bog‘liqdir. 

Hududiy iqtisodiyotda bozor o‘zgarishlarini faollashtirish, hududiy rivojlanishni davlat tomonidan boshqa-
rish mexanizmlari va vositalarini o‘zgartirish, mahalliy hokimiyat organlarining o‘zaro hamkorligi tizimini sama-
rali tashkil etish davlat hamda uning hududlari o‘rtasidagi sheriklik tamoyiliga asoslangan optimal boshqaruv 
modellarini izlashni taqozo etadi. 

Bundan ko‘rinadiki, hududlarni yanada rivojlantirish yo‘nalishlaridan biri hududlarni rivojlantirishni strategik 
rejalashtirishning asosiy ustuvor yo‘nalishlarini innovatsiyalar asosida belgalashdir, jumladan [2]:

● hududiy iqtisodiyotni innovasion rivojlanish modeliga yo‘naltirish va inson salohiyatini rivojlantirish;
● hududlarning investision jozibadorligini oshirish va ularda innovatsion faoliyatni faollashtirish;
● ishlab chiqarish va ijtimoiy infratuzilmani rivojlantirish;
● hududning tabiiy resurslari va iqtisodiy salohiyatidan foydalanish samaradorligini, raqobatbardoshligini 

oshirish;
Strategik ustuvorliklarni amalga oshirish, ijtimoiy-iqtisodiy rivojlantirish strategiyasini ishlab chiqish va 

amalga oshirish jarayonlarini jadallashtirishni taqozo qiladi (1-rasm).

1-rasm: Hududni ijtimoiy-iqtisodiy rivojlantirish strategiyasini ishlab chiqish va amalga oshirish mexanizmi

Taqdim etilgan mexanizm hududni ijtimoiy-iqtisodiy rivojlantirishning maqsad va vazifalariga erishish, uni 
normativ-huquqiy, ilmiy-uslubiy va tashkiliy jihatdan ta’minlash konsepsiyasini tavsiflaydi. Ushbu mexanizm 
strategiyani ishlab chiqish va amalga oshirish bilan bog‘liq boshqaruvning umumiy tamoyillariga asosla-
nadi. Umuman olganda, strategik reja ishlab chiqilayotgan obyektning hozirgi holatini tahlil qilish, strategik 

maqsadlarni shakllantirish va vazifalarni belgilash, strategiyani ishlab chiqish, uni amalga oshirish, nazorat 
qilish, strategiyani amalga oshirishning muvofiqligini aniqlash, belgilangan maqsad va vazifalar bilan natijalarni 
o‘z ichiga oladi. 

Ushbu algoritmdan kelib chiqqan holda, hududni ijtimoiy-iqtisodiy rivojlantirish strategiyasini ishlab chiqish 
uning ijtimoiy-iqtisodiy rivojlanishini tahlil qilish va baholashdan boshlanishi kerak. Bunda makroiqtisodiy vazi-
yatning holati va tendensiyasi, tabiiy resurs, hudud iqtisodiy rivojlanishning asosiy yo‘nalishlarini aniqlash, 
mehnat salohiyati hamda ularni amalga oshirish samaradorligi baholash kerak. Ushbu tadqiqotlar natijalari 
asosida hududni rivojlantirish strategiyasini rejalashtirishning axborot ta’minoti shakllantirilishi, shu asosda uni 
keyingi ijtimoiy-iqtisodiy rivojlantirishning ustuvor yo‘nalishlari belgilanishi kerak.

Viloyatni ijtimoiy-iqtisodiy rivojlantirishning strategik rejasi hududni rivojlantirish bo‘yicha vazifalarni bel-
gilash, belgilangan maqsadlarga erishish yo‘llarini asoslash, salohiyatli imkoniyatlarni tahlil qilish, istiqbolli 
yo‘nalishlarni belgilashni nazarda tutuvchi hujjat ekanligini inobatga oladigan bo‘lsak, uni amalga oshirish bizga 
muvaffaqiyatga erishishga, tanlangan yo‘nalishlar bo‘yicha harakatni tashkil etish usullarini ishlab chiqishga, 
resurslardan oqilona foydalanish usullarini asoslashga, shuningdek, viloyat ma’muriyati va viloyat hamjami-
yatiga birgalikda harakat qilish imkonini beradi. 

Uning natijasi, hududni ijtimoiy-iqtisodiy rivojlantirish strategiyasi, harakat yo‘nalishi, vositalar hamda 
usullar majmui bo‘lishi kerak, ular yordamida hudud iqtisodiy-ijtimoiy rivojlanishning ustuvor vazifalari hal eti-
ladi. Albatta, buning uchun hududlarning sezilarli farqlanishini hisobga olgan holda, hududni ijtimoiy-iqtisodiy 
rivojlantirish strategiyasini ishlab chiqishdan avval strategik rejalashtirish amalga oshiriladi. 

Hududlarni ijtimoiy-iqtisodiy rivojlantirishning hozirgi holatini chuqur tahlil qilishda istiqbolga yo‘naltirilgan 
maqsadli dasturlarni ishlab chiqish uchun ularning kompleks va mutanosib ijtimoiy-iqtisodiy rivojlanishini, tabiiy 
xom ashyo resurslaridan foydalanish samaradorligini, iqtisodiy va investisiyaviy salohiyatini, shuningdek, 
hududlarning boshqa qiyosiy ustunliklarini baholashning yagona tizimini joriy etish maqsadida, qabul qilingan 
“Hududlarni ijtimoiy-iqtisodiy rivojlantirishni reyting baholash tizimini joriy etish to‘g‘risida”gi qaror bu jabhadagi 
ishlarni yangi bosqichda rivojlantirish, mavjud muammolarni hal etish imkonini berdi [3]. 

2-rasm: Hududlarning ijtimoiy-iqtisodiy rivojlanishini reyting baholash tizimi mezonlari

2-rasmda keltirilgan hududlarning ijtimoiy-iqtisodiy rivojlanishini reyting baholash tizimi mezonlari doirasida, 
har bir hudud uchun manzilli yo‘naltirilgan ustuvor yo‘nalishlar ishlab chiqish ularning har birining o‘ziga xos 
imkoniyatlari va xususiyatlari mintaqani strategik rejalashtirishning ustuvor yo‘nalishlarini belgilashda hisobga 
olinishi kerak.

lantirishning maqsad va vazifalari shakllantiriladi. Shu bilan birga, hududning raqobatbardoshligini oshirish va 
uning tabiiy resurs salohiyatini mustahkamlash, kadrlar salohiyatini rivojlantirishni ta’minlash, hududlararo ham-
korlikni rivojlantirish, uni institutsional shart-sharoitlarni yaratish asosiy strategik vazifalar qatoriga qo‘yilishi 
lozim [4].

Hududni ijtimoiy-iqtisodiy rivojlantirishning ustuvor yo‘nalishlari, maqsad va vazifalari belgilab berilgandan 
so‘ng ularni davlat boshqaruvi organlari bilan kelishilgan holda hududning ijtimoiy-iqtisodiy rivojlantirish strate-
giyasini ishlab chiqadigan ishchi guruhlari tuziladi. Ularning asosiy vazifasi ushbu strategiyani amalga oshirish 
uchun moliyaviy xarajatlarni aniqlash va kutilgan natijalarni bashorat qilishdan iborat. Hududiy rivojlanish strate-
giyasini amalga oshirish uchun dastlab dastur-rejalashtirish va normativ hujjatlar majmuasini ishlab chiqish, 
xususan, strategiyani amalga oshirish bo‘yicha chora-tadbirlar rejasi, viloyatni ijtimoiy-iqtisodiy rivojlantirishning 
yillik dasturi, manzilli hududiy dastur, viloyat ichki hududlarini rivojlantirish strategiyasi nazarda tutiladi

“2022–2026-yillarga mo‘ljallangan Yangi O‘zbekistonning taraqqiyot strategiyasi”ning 33-34-maqsad-
lariga muvofiq, Hududlarni mutanosib rivojlantirish orqali hududiy iqtisodiyotni 1,4–1,6 baravarga oshirish va 
hududlarning muhandislik-kommunikatsiya va ijtimoiy infratuzilma tizimini hamda xizmat ko‘rsatish va servis 
sohalarini rivojlantirish ko‘zda tutilgan bo‘lib, unda:

● 14 ta hudud bo‘yicha tuman va shaharlar kesimida ishlab chiqilgan besh yillik hududiy dasturlarni 
amalga oshirish;

● ijtimoiy-iqtisodiy rivojlanish reyting ko‘rsatkichlari “qoniqarsiz” bo‘lgan shahar va tumanlar bo‘yicha 
amaliy chora-tadbirlar dasturini ishlab chiqish va amalga oshirish;

● hududlarda aholining yashash sharoitini yaxshilash uchun urbanizatsiya siyosatini yanada takomillash-
tirish. Samarqand va Namangan shaharlarini istiqbolda “millionlik shaharlar”ga aylantirish bo‘yicha cho-
ralar ko‘rish;

● 450 ming aholiga mo‘ljallangan Yangi Andijon shahrining dastlabki bir nechta mavzelarini qurib, foyda-
lanishga topshirish. Qashqadaryo viloyatining urbanizatsiya darajasini 50 foizga yetkazish;

● “Obod qishloq” va “Obod mahalla” dasturlari doirasida hududlarning “o‘sish nuqtalari”dan kelib chiqib, 
muhandislik-kommunikatsiya va ijtimoiy infratuzilma obyektlarini qurishga alohida e’tibor qaratish;

● Respublika hududlarida qariyb 80 ming kilometr magistral va taqsimlovchi elektr tarmoqlari, 20 mingdan 
ortiq transformator punktlari hamda 200 dan ziyod podstansiyani qurish va yangilash.

● hududlarda xizmat ko‘rsatish va servis sohalarini rivojlantirish orqali keyingi 5 yilda xizmat ko‘rsatish 
hajmini 3 baravarga oshirish hamda ushbu yo‘nalishda jami 3,5 million yangi ish o‘rinlarini yaratish kabi 
ustuvor vazifalar belgilab berilgan.

Ushbu vazifalarni ijrosi sifatida tegishli davlat maqsadli dasturlari, hududiy dastur va chora-tadbirlar 
ishlab chiqildi, hududlarni rivojlantirish bo‘yicha shartnomalar tuzildi, ularda budjetdan ajratiladigan mablag‘lar 
doirasida moliyalashtirish hajmlari ko‘zda tutildi, bu esa o‘z navbatida hududlarning ijtimoiy-iqtisodiy rivojlanishi-
dagi tafovutlarni qisqartirishga, aholi turmush farovonligini oshirishga sabab bo‘ldi.

Tashkiliy, institusional va moliyaviy qo‘llab-quvvatlashning barcha jihatlari hal etilishi bilan ishlab chiqilgan 
Strategiyani amalga oshirish boshlandi. Albatta, tanlangan yo‘nalishdan, belgilangan maqsad va vazifalardan 
chetlanishlarni, olingan natijalarning belgilangan ustuvor yo‘nalishlarga nomuvofiqligini o‘z vaqtida aniqlash 
maqsadida Strategiyaning amalga oshirilishini doimiy monitoringini olib borish, nomuvofiqliklar aniqlanganda 
tuzatishlar kiritish maqsadga muvofiqdir.

O‘zbekiston Respublikasi Vazirlar Mahkamasi tomonidan tasdiqlangan chora-tadbirlar rejasi va strategi-
yani amalga oshirish vositalari mintaqani ijtimoiy-iqtisodiy rivojlantirish strategiyalarini ishlab chiqish hamda 
amalga oshirishni tashkiliy qo‘llab-quvvatlash va muvofiqlashtirish vazifasini o‘taydi. Bunda hududiy rivojlanish 
to‘g‘risidagi shartnomalar, muayyan sohalarda depressiyani bartaraf etish dasturlari, davlat maqsadli dasturlari, 
hududiy rivojlanish strategiyalari hamda ijtimoiy-iqtisodiy va madaniy rivojlanish dasturlari asosiy rol o‘ynaydi.

X U L O S A  V A  T A K L I F L A R
Hududning ijtimoiy-iqtisodiy rivojlanishini strategik rejalashtirish sifati ko‘p jihatdan ushbu jarayonning 

ilmiy-uslubiy ta’minlanishiga bog‘liq bo‘ladi. Strategik rejalashtirishning asosliligini ta’minlash, ishlab chiqilgan 
Strategiyani amalga oshirish natijasida umumiy ijobiy samaraga erishish uchun ma’muriy-boshqaruv, moliya, 
ishlab chiqarish, ilmiy-texnikaviy sohalarni, hududning tabiiy resurslarini, insoniy, ilmiy-texnik va innovasion 
salohiyatini maksimal darajada jalb etish va optimallashtirish, ilmiy-axborot resurslarini rivojlantirish, mintaqaviy 
rivojlanishni strategik rejalashtirishning jahon hamda mahalliy tajribasini o‘rganish va isbotlash sa’y-harakatla-
rini barchasini birlashtirish zarur. 

Bu borada, ilmiy-tadqiqot muassasalari oldida metodik vositalarni, modellashtirish usullarini ishlab chiqish 
va takomillashtirish, hududlarning ijtimoiy-iqtisodiy rivojlanishini prognozlash kabi muhim vazifa turibdi. Bunda 

avvalambor, boshqaruv kadrlarining sifatini oshirish zarur, bu esa o‘zini o‘zi boshqarish organlari xodimlarini 
tayyorlash, qayta tayyorlash va malakasini oshirishning milliy hamda hududiy tizimini yo‘lga qo‘yish zaruratini 
keltirib chiqaradi.

Xulosa qilib aytganda, hozirgi bosqichda hududiy rivojlanishning vazifalari va asosiy ustuvor yo‘nalishlari 
ijtimoiy-iqtisodiy sohadagi inqirozli hodisalarni bartaraf etish, innovasion va investisiya jarayonlarini faollash-
tirish asosida iqtisodiyotni tiklash sur’atlarini jadallashtirishdan iborat bo‘lib, bu o‘z navbatida, milliy rivojlanish 
darajasini hamda mintaqaning xalqaro raqobatbardoshligi oshirishga xizmat qiladi. Ijtimoiy turmush darajasini 
oshirish, inson salohiyatini rivojlantirishni ta’minlashni talab etadi. 

